ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

     1.Իրավական ակտի անհրաժեշտությունը 

2020 թվականի սեպտեմբերի 27-ին Ադրբեջանի սանձազերծած լայնածավալ պատերազմի հետեւանքով վտանգվել է «Արցախպրես» լրատվական գործակալության հետագա գործունեությունը: Ներկայումս Գործակալությունը կրում է ֆինանսական դժվարություններ, և ՀՀ կառավարության աջակցությունը կնպաստի դրանց հաղթահարմանը:
Ուստի, որոշման նախագծի ընդունման անհրաժեշտությունը պայմանավորված է «Արցախպրես» լրատվական գործակալություն ՀԿ-ի բնականոն գործունեության ապահովման անհրաժեշտությամբ:

2. Ընթացիկ իրավիճակը և խնդիրները

«Արցախպրես» լրատվական գործակալությունը հիմնադրվել է 2014 թվականին՝ Ստեփանակերտում, և փաստացի հանդիսանում է Արցախի միակ առցանց (on-line) լրատվական գործակալությունը, որն ապահովում է ինչպես պետական, այնպես էլ հանրային տեղեկատվության փոխանցումը, և´ ներքին, և´ արտաքին լսարանին:
Գործակալության գործունեությունը, հատկապես հետպատերազմյան շրջանում, Արցախի համար ունի կենսական նշանակություն, քանի որ լրատվական դաշտում այն կատարում է «շտապ օգնության» գործառույթ, հաշվի առնելով այն հանգամանքը, որ «Արցախպրես»-ի միջոցով են օպերատիվ կերպով հերքվում թշնամու կողմից կեղծ տեղեկատվական հոսքերը` կանխելով խուճապային տրամադրությունների ստեղծումը բնակչության շրջանում: 
Բացի այդ, այն հուսալի տեղեկատվական աղբյուր է հայկական լրատվամիջոցների համար, որն ամենօրյա պարբերականությամբ Արցախից ապահովում է օբյեկտիվ և օպերատիվ լրահոս:
«Արցախպրես» լրատվական գործակալության գործունեության ապահուվն ունի նաև սոցիալական կարևոր նշանակություն: Պատերազմի ընթացքում, բացի լրագրողներից, գործակալության ողջ աշխատակազմը գտնվում էր ՀՀ տարբեր մարզերում: Այսօրվա դրությամբ նրանք բոլորը վերադարձել են Ստեփանակերտ, և աշխատանքով ապահովվածության գործոնը նրանց տեղում պահելու  կարևոր գրավական է: 
Ստեղծված իրավիճակում Արցախի տեղեկատվական դաշտում կարևոր գործառույթ իրականացնող գործակալության առջև ծառացած ֆինանսական խնդիրների լուծման և հետագա գործունեության ապահովման համար աջակցության անհրաժեշտություն է առաջացել:
Ուստի, նշված հարցի կարգավորման նպատակով առաջարկվում է կատարել միջծրագրային վերաբաշխում` 2021 թվականի պետական բյուջեով նախատեսված ՀՀ Վարչապետի աշխատակազմի կողմից իրականացվող 1136. ՀՀ Վարչապետի լիազորությունների իրականացման ապահովում ծրագրի 11001. Ծառայությունների, ծրագրերի համակարգում միջոցառումից նվազեցնելով 15,000.0 հազ. դրամ, համապատասխանաբար ավելացնելով 1033. Աջակցություն քաղաքական կուսակցություններին, հասարակական կազմակերպություններին և արհմիություններին ծրագրի 11003. Աջակցություն հասարակական կազմակերպություններին միջոցառումը:

3. Նախագծի մշակման գործընթացում ներգրավված ինստիտուտները և անձիք

 Իրավական ակտի նախագիծը մշակվել է Հայաստանի Հանրապետության Վարչապետի աշխատակազմի կողմից:

  4. Ակնկալվող արդյունքը
Որոշման նախագծի ընդունմամբ հնարավորություն կընձեռվի ապահովել «Արցախպրես» լրատվական գործակալություն ՀԿ-ի բնականոն գործունեությունը:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Հայաստանի Հանրապետության 2021 թվականի պետական բյուջեում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունմամբ ՀՀ 2021 թվականի պետական բյուջեում եկամուտների և ծախսերի ավելացում կամ պակասեցում չի նախատեսվում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ   ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության 2021 թվականի պետական բյուջեում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:

  ՑԱՆԿ

ԻՐԱՎԱԿԱՆ ԱԿՏԵՐԻ, ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է ՀՀ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԻԾԸ

. Հայաստանի Հանրապետության բյուջետային համակարգի մասին ՀՀ օրենք,
. «Հայաստանի Հանրապետության 2021 թվականի պետական բյուջեի մասին» օրենք

